
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2075-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը

«Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետև՝ նախագիծ) ընդունման անհրաժեշտությունը պայմանավորված է օրենքի կամ կառավարության որոշման նախագծերի կարգավորման ազդեցության գնահատման (այսուհետև՝ ԿԱԳ) իրականացման շրջանակներում ազդեցության գնահատման ենթակա ոլորտների հստակեցման անհրաժեշտությամբ և Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ ՀՀ կառավարության նոր աշխատակարգի հաստատմամբ պայմանավորված՝ Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման հավելվածում Կառավարության հին աշխատակարգին կատարված հղումների շտկման անհրաժեշտությամբ: 

2. Ընթացիկ իրավիճակը և խնդիրները

Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման հավելվածի 3-րդ կետի 1-ին ենթակետի և 4-րդ կետի 1-ին ենթակետի ներկայիս շարադրման պարագայում ստեղծվում է թյուրըմբռնում, որ ԿԱԳ իրականացման շրջանակներում պետք է իրականացվի միայն գործարար միջավայրի և մրցակցության վրա ազդեցությունների գնահատում՝ բացառելով տնտեսական ազդեցությունների գնահատումը, ինչը հակասում է  ԿԱԳ տրամաբանությանը: ՈՒստի նախագծով նախատեսվում է հստակեցնել ԿԱԳ իրականացման կարգը և սահմանել, որ ԿԱԳ իրականացման շրջանակներում պետք է իրականացվի տնտեսական ազդեցությունների գնահատում, այդ թվում՝ գործարար միջավայրի և մրցակցության վրա ազդեցությունների գնահատում:  
Միաժամանակ, Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման հավելվածի 17-րդ և 23-րդ կետերում հղում է կատարված ՀՀ կառավարության հին աշխատակարգին՝ Հայաստանի Հանրապետության կառավարության 2018 թվականի հունիսի 8-ի N 667-Լ որոշմանը, սակայն Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ հաստատվել է Կառավարության նոր աշխատակարգը, որի առնչությամբ նախագծով նախատեսվում է կատարել փոփոխություններ նաև այդ կետերում։

3. Կարգավորման նպատակը և բնույթը

[bookmark: _GoBack]«Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծով հստակ սահմանվում է, որ ԿԱԳ իրականացման շրջանակներում ի լրումն գործարար միջավայրի և մրցակցության վրա ազդեցությունների գնահատման պետք է իրականացվի նաև տնտեսական ազդեցությունների ամբողջական գնահատում:

   4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ վարչապետի աշխատակազմի կողմից: 

   5. Ակնկալվող արդյունքը

ՀՀ կառավարության քննարկման համար վարչապետի աշխատակազմ ներկայացվող նորմատիվ իրավական ակտերի նախագծերի կարգավորման ազդեցության գնահատման եզրակացությունները կպարունակեն տնտեսական ազդեցությունների ամբողջական և համապարփակ գնահատում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2075-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՒ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ


 «Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2075-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

 «Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
